
РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА ЕНЕРГЕТИКА, РУДАРСТВО И МИНЕРАЛНИ СУРОВИНИ
Врз основа на член 6 став (2) од Програмата за заштита на ранливи потрошувачи на енергија за 2026 година (“Службен весник на Република Северна Македонија„ бр.36/26),  Министерството за енергетика, рударство и минерални суровини
oбјавува

ЈАВЕН ПОВИК
за реализација на  финансиска поддршка  од Програмата за заштита на ранливи потрошувачи на енергија од 2025 година преку доделување на потврда – ваучер за купување и вградување на инвертер клима уред
1. Министерството за енергетика, рударство и минерални суровини ги известува ранливите потрошувачи на енергија кои најдоцна до 5 октомври 2025 година поднеле барање по Јавниот оглас за поддршка на домаќинства кои спаѓаат во категоријата ранливи потрошувачи на енергија за 2025 година објавен на 7 август 2025 година, ги исполнувале условите и имале уредна и комплетна документација согласно Програмата за заштита на ранливи потрошувачи на енергија за 2025 година („Службен весник на Република Северна Македонија“ бр.154/25 и 161/25) дека:
1.1. Министерството најдоцна до 16 март 2026 година го објавува списокот на ранливите потрошувачи на веб-страницата на Министерството кои најдоцна до 5 октомври 2025 година поднеле барање по Јавниот оглас за поддршка на домаќинства кои спаѓаат во категоријата ранливи потрошувачи на енергија за 2025 година објавен на 7 август 2025 година, ги исполнувале условите и имале уредна и комплетна документација. 
1.2. Овој јавен повик е со времетераење од 30 дена. За времетраењето на Јавниот повик ранливите потрошувачи на енергија од точка 1.1 започнувајќи од 18.03.2026 година се обраќаат во Јавните установи – Меѓуопштински центри за социјална работа на територијата на општината во која живеат за да поднесат барање и да дадат изрична писмена согласност правото на купен и вграден инвертер клима уред да го остварат преку доделување на потврда-ваучер со моќност од 3,5 kW кој има најмалку енергетска класа А+. 
1.3. Ранливиот потршувач од точка 1.1 задолжително поднесува лична карта на увид на вработениот во Јавната установа – Меѓуопштински центар за социјална работа. По споредба на податоците од личната карта и од списокот, вработениот во Меѓуопштинскиот центар за социјална работа го доставува Решението за стекнување со право на (купен и вграден) инвертер клима уред на ранливиот потрошувач од точка 1.1. Ранливиот потрошувач го подигнува Решението, ги потпишува Образецот на Барањето и Образецот на Изјавата, и ја подигнува потврдата – ваучер. 
1.4. Ранливите потрошувачи од точка 1.1 кои нема да поднесат барање и нема да дадат согласност од точката 1.3 од овој оглас не може да стекнат со финансиска подршка од Програмата за заштита на ранливи потрошувачи на енергија од 2025 година преку доделување на потврда – ваучер за купување и вградување на инвертер клима уред.
1.5. Потврдата-ваучер за купување и вградување на инвертер клима уред за ранливи потрошувачи од точка 1.1 може да се искористи најдоцна до 15 октомври 2026 година.
2. За начинот на искористувањето на доделените потврди-ваучери: 
2.1. Министерството за енергетика, рударство и минерални суровини објавува на интернет страната www.energy.gov.mk список на правни субјекти со кои се склучени Договори за начинот на искористување на доделените потврди-ваучери за купување и вградување високоефикасни инвертер клима уреди. Покрај ова Министерството ќе ги објави и Понудите кои биле приложени од правните субјекти со кои ќе склучи договор.
2.2. Ранливите потрошувачи од точка 1.1., ќе можат својата потврда – ваучер да ја искористат кај некој од правните субјекти со кои Министерствотот има склучено договор, со избор на инвертер клима уред кој е преходно понуден од правниот субјект, без можност за доплата.
2.3. Ранливиот потрошувач го избира својот инвертер клима уред од понудите на горенаведените правни субјеки, при што ја приложува својата потврда – ваучер и на правниот субјект му дава дел од истата. Доколку цената во наведената понуда од страна на правниот субјект е пониска од 28.000,00 денари, потврдата – ваучер се смета за целосно искористена.
2.4. Во моментот кога правниот сујект ќе врши вградување на инвертер кима уредот, ранливиот потрошувач е должен да го пополни и потпише записникот и да го пополни анкетниот прашалник по што истите му ги предава на лицето кое го извршило вградувањето на инвертер клима уредот. 

